
Minuti tat-Disa’ u Tletin (39) laqgħa tal-Ħames Kunsill Lokali Nadur

Nhar it-Tnejn 25 ta’ Settembru, 2006 fis-7:00 p.m.

Preżenti:-

Dr. Chris Said
Sindku

Miriam Portelli
Viċi Sindku

Maria Natoli
Kunsillier

Jonathan Buttigieg
Kunsillier

Andrew Muscat
Kunsillier

Rita Mifsud Attard
Segretarju Ezekuttiv

--------------------------------------------------------------------------------------------------------
1. Bidu tal-laqgħa.  Is-Sindku ta bidu għal-laqgħa bit-talba.

2. Approvazzjoni ta' Minuti.  Il-minuti tal-laqgħa numru 38 gew iffirmati u ddikjarati bħala dokumenti uffiċċjali.

3. Fondi mill-Unjoni Ewropej.  Kien preżenti Daniele Fantechi.  Is-Sur Fantechi ta’ rendikont tal-ħidma tiegħu dwar l-applikazzjonijiet tal-Fondi mill-UE.  L-applikazzjoni ta’ Europa Nostra hija lesta – din hija applikazzjoni dwar restawr fuq postijiet storiċi.  Daniele Fantechi nforma wkoll li programm dwar il “Competition Law” ġie approvat. Hu nforma lill-Kunsill li ser ikun hemm laqgħa f’Brussels dwar il-European Charter  u dwar diversi programmi oħra.  Is-Sindku qal li hu flimkiem mas-Sur Fantechi ser jattendu dawn il-laqgħat.  Is-Sur Fantechi sab applikazzjoni għall-fondi għall-programm għall-inizjattiva għall-anzjani u għamel programm li jrid jipprezentah fil-European Charter. Miriam Portelli għamlet mozzjoni sabiex il-Kunsill iħallas l-ispejjes tal-passaġġi kif ukoll akkomodazzjoni tas-Sindku flimkien mas-Sur Fantechi għal dawn il-laqgħat.  Jonathan Buttigieg issekonda din il-mozzjoni.  Dr. Said ma ħax sehem fid-diskussjoni ħlief biex jgħid li hu lest li jħallas l-ispejjes tiegħu hu stess.  Andrew Muscat u Maria Natoli qablu mal-mozzjoni.  Il-mozzjoni għaddiet unanimament.
4. Triq il-Madonna ta’ Fatima.  Is-Sindku nforma lill-Kunsill li ma kienx hemm risposta mingħand is-Sur Charlie Camilleri dwar l-istat tat-Triq il-Madonna ta’ Fatima.  Il-Kunsill diġa bgħat tliet ittra lis-Sur Camilleri dwar dan.  Gie issuġġerit li ssir bozza (street light) ħdejn il-passaġġ ta’ wara il-villa peress li dan huwa passaġġ pubbliku.  Il-Kunsill għandu jikkonsulta mal-Contract Manager Renzo Curmi dwar dan.
5. Uffiċċju Ġdid tal-Kunsill.  Il-Kunsill irċieva kwotazzjoni mingħand Borg Aluminium għall-bieb bil-“louvers” fil-lift (fuq nett), tieqa u railing żghir bil-prezz ta’ Lm173 +Vat.  Din il-kwotazzjonji ġiet aċċettata mill-Kunsill.  Is-Sindku nforma lill-Kunsilliera li l-lift issa ġie installat, fadal biss il-connection tad-dawl.
6. Christmas Market.  Il-Kunsill irċieva kwotazzjoni mingħand Sign It għall-kera, armar u zarmar tat-tinda, izda  l-Kunsill qed jistenna kwotazzjoni mingħand Casapinta wkoll.  Il-Kunsill approva wkoll għall-Milied li jerġa jorganizza mal-MUSEUM tas-Subien il-kunċert tal-Milied.  Miriam Portelli qalet li din hija attivita kbira fin-Nadur bis-sehem ta’ numru kbir ta’ tfal u żgħażagħ tal-lokal u għalhekk il-Kunsill għandu jgħin kemm jista’ jkun f’din l-attivita.  
7. Korrispondenza.  
(1510) Ittra mill-Ministeru għal Għawdex dwar ittra anonima dwar il-ħaddiema assenjati mal-Kunsill

(1511) Ittra mill-Kummissjoni Nazzjonali Persuni B’diżabilita’ dwar applikazzjonijiet għal blue sticker

(1512) Ittra u pjanti mingħand il-perit Robert Grech għall-bankina fi Triq it-Tramuntana

(1513) E-mail mingħand Tiziana Tinozzi mill-Comune ta’ Bucine dwar Jum il-Kunsill

(1514) E-mail mill-Comune ta’ Cicciano dwar Jum il-Kunsill

(1515) Memo 25/2006 Reserved Parking Għall-Persuni b’Diżabilita’

(1516) Ittra mill-Kummissjoni Nazzjonali Persuni B’Diżabilita’ dwar kampanja ta’ tagħrif dwra il-liġI opportunitjaiet indaqs

(1517) Ittra mid-Dipartiment għat-tmexxija tal-Propjeta dwar Gnien San Blas

(1518) Ittra minn Elekim Ltd. dwar l-authorized officer

(1519) Kwotazzjoni mingħand Sign It għal-tinda

(1520) Ittra mill-Mepa dwar applikazzjoni 05046/04 Gnien San Blas, Girna 

(1521) Acknowledgement mill-Mepa dwar applikazzjonijiet PA03859/06 u 0358/06

(1522) Ittra mill-Gozo Cottage dwar Proġett Gaulos

(1523) Ittra mis-Superjur tal-MUSEUM tas-Subien dwar Kun`ert tal-Milied

(1524) Ittra mis-Superjur tal-MUSUEM tas-subien dwar laqgħa tal-NGO’s fis-sala tal-MUSEUM

(1525) E-mail mingħand id-dipartiment tal-Gvern Lokali dwar leave tal-ħaddiema assenjati mal-kunsill

(1526) Kwotazzjoni mingħand Alka Ceramics Ltd. 

(1527) E-mail mingħand id-dipartiment tal-Gvern Lokali dwar il-leave tal-ħaddiema

8. Uffiċċju.  Il-Kunsill irċieva talba mingħand Elekim Ltd. sabiex jikri spazju fil-Kunsill għall-Ufficcju tal-Authorized officer.  Huma qegħdin joffru Lm3.00 kull jum.  Il-Kunsilliera ma qablux li jinkera parti mill-Kunsill għaliex m’hemmx spazju bizzejjed. 
9. Rijabilitazzjoni tal-Barriera.  Is-Sindku nforma lill-Kunsilliera li l-Professur Germaniż Erick Buhmann ser ikun hawn bejn 12 u 18 ta’ Ottubru 2006 sabiex jippreżenta il-pjanti dwar il-Barriera ta’ Sopu.  Dan il-Proffessur li jispeċjalizza fil-landscaping qed jagħmel dan ix-xogħol bla ħlas flimkien ma’ l-istudenti tiegħu.  Is-Sindku ssuġġerixxa li l-Kunsill jaħtar lill-Perit Robert Grech sabiex ikun il-perit inkarigat dwar dan ix-xogħol.  Il-Kunsilliera qablu.  Il-Kunsilliera qablu wkoll li l-Kunsill jipprovdi l-akkomodazzjoni u trasport għall-Perit Erick Buhmann  
10. Jum il-Kunsill 2006.  Fl-okkazzjoni ta’ Jum il-Kunsill, il-Kunsill stieden lis-Sindki tal-lokalitajiet ġemellati magħna flimkien mas-Sindki li għandhom ftehim ta’ kooperazzjoni magħna sabiex ikunu preżenti.  Dawn huma s-Sindki ta’ Cicciano, Baveno, Parisot,  Vishni Volochek u  Bucine.  Flimkien ma dawn, il-Kunsill kellu talba sabiex artist minn Cicciano jagħmel wirja ta’ pittura fl-okkazzjoni tal-ftuh uffiċċjali ta’ l-uffiċċji ġodda tal-Kunsill.  Il-Kunsilliera qablu li ssir din il-wirja ta’ arti mll-artist Guido Laperuta.  Is-Sindku ssuġġerixxa wkoll li dawn is-sindki jingħataw “Cittadinanza Onorarja” f’din l-okkazzjoni.   
11. Kwotazzjonijiet.  Il-Kunsill irċieva kwotazzjoni għat-tindif ta’ l-area ta’ Bordin u l-plot fi Triq Bingemma  mingħand Peter Paul Said bil-prezz ta’ Lm250 + Vat kull wieħed.  Dan jinkludi l-ġar u dumping ukoll.  Il-Kunsill talab lill-diversi kumpaniji għall-kwotazzjoni iżda din hija l-unika kwotazzjoni li ntefet.   Dr. Chris Said ma ħax sehem fid-diskussjoni sabiex ikun konfermi mal-liġi.  Il-Kunsilliera qablu li dan ix-xogħolijiet isir minn Peter Paul Said.  Għandu jibda bit-tindif fl-inħawi ta’ Bordin.
12. Ilmenti u Suġġerimenti.  Maria Natoli semmiet il-bozza li nqalgħet fi Triq L-Arċipriet Saver Cassar ħdejn it-Torri ta’ Kenuna.  Din inqalgħet sabiex issir il-kostruzzjoni ta’ flats u għandha terġa titwaħħal.  Maria talbet ukoll għall-mera f’din il-kantuniera.  Maria Natoli nformat li waqa’ parti minn ħajt tas-sejjieħ fi Triq tad-Duru.   Fi Triq San Blas sar servizz tad-drenaġġ u għadu ma sarx ir-reinstatement  u fi Triq il-Knisja hemm serviżż ta’ l-ilma li għandu bzonn jerġa jiġi reinstated.   Fi Pjazza l-Arc. Saver Cassar sar vandaliżmu fuq il-qasrija/bank.  Din għandha bżonn titranġa għaliex hemm periklu li jweġġa xi ħadd.  Jonathan Buttigieg talab sabiex isiru “double yellow lines” oppost is-sqaq fi Triq Duru għaliex meta jkun hemm karrozza ipparkjata ikun hemm diffikulta sabiex joħorġu l-karozzi minn ġo l-isqaq.  Maria Natoli talbet għall-mera f’dan l-istess sit.   Is-Sindku nforma lill-Kunsilliera li l-Kunsill ma jistax iwaħħal mera f’kull post mitlub għaliex iktar ikun hemm periklu u hemm bżonn ta’ permess mingħand l-ADT.  Miriam Portelli reġgħet talbet sabiex issir ir-reinstatement tad-drenaġġ fi Triq Piju Cellini.  Maria Natoli nformat li l-ħajt fil-wied tad-Duru huwa fil-periklu li jaqa’.
Il-laqgħa ntemmet fid-9:15 p.m.

Dr. Christopher Said, Sindku                
     Rita Mifsud Attard, Segretarju Eżekuttiv


